
से कहते हैं कि हे नाथ ! इन्द्र ने जब आपकी भक्ति के साथ ताण्डव नृत्य किया, तब 

उसके हाथों के स्पर्श से इन बादलों के टुकड़े-टुकड़े हो गये, जो टुकड़े आज भी 

आकाश में घूम रहे हैं; इसीप्रकार अंतर के ज्ञान द्वारा आपकी भक्ति करते हुए हमारे 

कर्मरूपी बादलों के भी टुकड़े-टुकड़े हो गये हैं । 

  

  

(५०) स्वानुभव के द्वारा धर्मी को असंख्यप्रदेशी चैतन्य-पृथ्वी में अनंत गुण के अंकुर He हैं, 

(५६) 

(49) 

(५८) 

(५९) 

क्योंकि चैतन्यनाथ की प्राप्ति से वह सनाथ बन गये हैं। पर्याय में पहले आनंद का 

दुष्काल था, किंतु हे नाथ ! आपने कहे हुए आत्मा का भान करके जब अनुभव किया, 

वहाँ अनंतगुण की पर्याय में निर्मल अंकुर फूटे, आनंद का बगीचा लहराने लगा। धर्मी 

को अंतर में ऐसी दशा प्रगट होती है, जिसकी स्वयं को खबर पड़ती है । 

उपयोगस्वरूप आत्मा है, वह स्वयं ही आत्मा के लिये ध्रुव है; ऐसे ध्रुवस्वभाव को दृष्टि 

में लेकर परिणमन करना, बीच में आनेवाले अश्लुव संयोगी भावों में नहीं अटकना। 

परभावों का स्पर्श किये बिना अंतर में जाकर स्वयं अपने स्वभाव में श्रुवरूप से गति 

करना, यह महामंगल है। 

    

  

  जिसप्रकार रास्ते चलनेवाला मुसाफिर, बीच में आनेवाली अनेक वृक्षों की छाँह में 

रुकता नहीं, वह तो अपनी गति से चला ही जाता है; उसीप्रकार निजस्वरूप को ध्येय 

बनाकर मोक्ष के रास्ते चला जानेवाला मुमुश्षु, बीच में वृक्ष की छाँह जैसे अश्लुव भावों 

में नहीं रुकता; वह तो श्रुव उपयोगस्वरूप आत्मा को ध्येय बनाकर मोक्षपुरी की ओर 

चला जाता है.... आनंद का वेदन करता-करता वह अपने सिद्धपद की साधना कर 

लेता है । 

जिसप्रकार दौज का चंद्र वृद्धि को प्राप्त होता हुआ पूर्णिमा (पूर्ण) होता है; उसी प्रकार 

अंतरस्वभाव को ध्येय बनाकर जो ज्ञान-दौज आनंद सहित प्रगट हुई, वह स्वभाव के 

ध्येय से आगे वृद्धिगत होती हुई पूर्ण आनंद सहित पूर्णिमा होगी । 

एक अखंड ज्ञायकस्वभावी आत्मा, उसका जब वेदन करता है, तब द्रव्यइन्द्रियों से 

अपने को भिन्न अनुभव करता है। अज्ञानी अपने ज्ञान को परज्ञेयों के साथ एकमेक 

होना मानकर खिचड़ी करके अपने भिन्न ज्ञान के स्वाद को भूल जाता है । ज्ञान के भान 

बिना व्यवहाररतलत्रय का शुभराग करे तो भी अज्ञान के कारण जीव पाप में ही पड़ा 

हुआ है, क्योंकि निजस्वरूप से वह भ्रष्ट है; जिन के मार्ग का उसको ज्ञान नहीं है। 

(६०) अहो, जिन का मार्ग अलौकिक है! यह तो स्वभाव के आश्रयरूप वीतरागमार्ग है, 

उसमें पराश्रय नहीं है । पर की अपेक्षा बिना ज्ञानस्वभाव से भरा हुआ भगवान आत्मा, 

उसका जिसको भान है, वह मोह को जीतनेवाला जिन है । वह मार्ग में आया; उसने 

अपनी प्रभुता अपने में ही देख ली । (-शेष अगले अंक में ) 

SD, 
ao 

  

सोनगढ़ ( सुवर्णपुरी ) समाचार 
  तारीख ३०-९-७०:-परमोपकारी पूज्य स्वामीजी सुख-शांति में विराजमान हैं। 

प्रतिदिन सवेरे अष्टपाहुड़ पर तथा दोपहर को समयसारजी शास्त्र पर प्रवचन होते हैं । तुदपरांत 

दोपहर को १ से २ बजे तक श्री रामजीभाई के निवासस्थान पर पंचाध्यायी का स्वाध्याय होता 

है। जिसमें अनेक मुमुक्षु भाग लेते हैं | दसलक्षण पर्व में मंडल विधान सहित जिनेन्द्र भगवान 

की पूजा, ब्रतादि उत्सव, रथयात्रा, जिनवाणी की रथयात्रा पूजन भक्ति आदि कार्यक्रम थे। 

आमम मंदिर बहुत सुंदर उत्तम ढंग से तैयार हो रहा है; करीब आधा कार्य संपन्न हो गया है। 

दिगम्बर जैन धर्मशाला में नये ब्लॉक बन रहे हैं । 

KR KR KR 
पर्यूषण पर्व-समाचार 

इस साल पर्यूषण पर्व पर विद्वानों को भेजने की माँग के पत्र अनेक स्थानों से श्री 

दिगम्बर जैन स्वाध्यायमंदिर ट्रसट सोनगढ़ के नाम आये थे। माँग बहुत थी, परंतु कुछ ही 

स्थानों पर विद्वानों को भेजा जा सका | समाचार निम्न प्रकार आये हैं :-- 

उदयपुर ( राज. )--हमारी प्रार्थना पर श्री जवाहरलालजी (विदिशा) को भेजा गया। 

इसके लिये हम सभी मंडल के आभारी हैं | आपने हमेशा प्रात: जिनेन्द्र-पूजा में एक नवीनता 

का वातावरण कर दिया, हमेशा ९ से १० मोक्षमार्गप्रकाशक पर प्रवचन तथा २ से ३ तक श्री 

समयसारजी पर एवं रात्रि को ७ से ९ तक दस धर्मों पर निश्चयव्यवहार से विवेचन होता था, 

समाज में अपूर्व जागृति उत्पन्न हुई, इन दिनों में श्री दिगम्बर जैन चंद्रप्रभुजी मंदिर में दसलक्षण, 

सोलहकारण, रलत्रय, पंचमेरु आदि मंडल विधान बड़े ठाठ से किया गया था। श्री 

जवाहरलालजी का तथा सोनगढ़ का आभार प्रगट किया। 
--सुंदरलाल महेता, अध्यक्ष, दिगम्बर जैन मुमुक्षु मंडल 

इटावा ( उ.प्र. ) ब्रह्मचारी हेमराजजी को पर्व पर भेजकर जैन समाज को नयी चेतना 

दी। हम आपकी संस्था एवं स्वामीजी के आभारी हैं। ब्रह्मचारीजी द्वारा इन दिनों में अच्छी 

प्रभावना हुई । जैन-अजैन सभी ने उनके प्रवचनों में एवं तत्त्वचर्चा में भाग लिया, सबसे बड़ा 

पाप मिथ्या अभिप्राय मेटने के लिये भार देकर जो उपाय समझाया, उससे सभी बहुत प्रसन्न 

हुए। क्षमावाणी पर्व से ही जैन शिक्षण शिविर समाज की प्रार्थना से चालू कर दिया है । 
-- चंद्रप्रकाश जैन, राजागंज-हुटावा 

कलकरत्ता:--हमारे निमंत्रण पर पंडित श्री खेमचंदभाई को भेजकर बहुत-बहुत 

उपकार किया है। श्री खेमचंदभाई की व्याख्यान-शैली अत्यंत सरल स्पष्ट और आकर्षक होने 

से श्रोताओं की मंत्रमुग्ध कर देती थी। श्वेताम्बर समाज ने भी बहुत लाभ लिया। सवेरे 

समयसारजी, दोपहर की तत्त्वचर्चा, शंका-समाधान तथा शाम को प्रवचनसार का कार्यक्रम 

रखा था| तारीख १६-९-७० को श्री खेमचंदभाई गोहाटी पधारे हैं; वहाँ से तारीख २४-९-७० 

को बम्बई के लिये प्रस्थान करेंगे । --वीरचंद कानजी मंत्री 

महीदपुर ( म.प्र. )--हमारी प्रार्थना से पंडित लक्ष्मीचंदजी जैन शहादरावाले पधारे 

थे। १० दिनों तक प्रातःकाल से रात्रि ११.०० बजे तक होनेवाले धार्मिक कार्यक्रम का समाज 

ने बड़े उत्साह सहित लाभ लिया। अजैन भाईयों ने भी लाभ era | --धर्यचंद सोगानी 

मलकापुर ( म.प्र. )-हमारे आमंत्रण से फतेपुर निवासी श्री चंदुभाई पधारे थे | पर्व में 

हमेशा सुंदर पद्धति से पूजा, भक्ति, प्रवचन, शंका-समाधान, शिक्षण-कक्षाएँ आदि मिलकर 

आठ घंटे तक कार्यक्रम चला। समस्त दिगम्बर जैन समाज पूज्य स्वामीजी की तथा सोनगढ़ 

संस्था की अत्यंत आभारी है। -- बालचंदसा 

बुलन्दशहर ( उ.प्र. )--दसलक्षण धर्म पर्व बड़े उत्साह से मनाया गया | शास्त्रसभा में 

वक्ता श्री मुकुटलालजी तथा श्री सुलतानसिंहजी थे | --झशीवलप्रसाद जैन 
  

मंडी बामोरा:--पर्व पर यहाँ पंडित मोतीलालजी आरोन से पधारे, आध्यात्मिक 

प्रवचनों के उपरांत मुमुक्षु मंडल की स्थापना हुई; समाज आपका बहुत आभार प्रगट करती है । 

आत्मधर्म के ग्राहक भी बने | --छुंदरलाल वियलकुमार 

नागपुर ( महा. )-देहली से पंडित प्रकाशचंद्रजी संपादक 'सन्मति संदेश ' हमारे 

आमंत्रण से पधारे। आपके द्वारा प्रवचन, शंका-समाधानादि कार्यक्रम दोनों बड़े मंदिरजी में 

होता था। आपने हेय-उपादेय, निश्चय-व्यवहार का जो निरूपण आगमोक्त प्रमाण से किया, 

उसे सुनकर जन-समुदाय मंत्रमुग्ध हो जाता था। विपरीत मान्यता दूर करने के लिये आपने 

सभी को सुंदर ढंग से समझाया; जिससे अनेक जिज्ञासुओं ने गलत परंपरा को छोड़ शुद्ध 

आम्नायानुसार जैनधर्म की शिक्षा ग्रहण की। मुमुक्षु मंडल के चतुर्थ अधिवेशन में उत्तम 

मार्गदर्शन किया। मंडल द्वारा संचालित वीतराग विज्ञान पाठशाला में उत्तीर्ण छात्रों को 

प्रमाणपत्र वितरण समारोह हुआ । समाज आपके प्रवचनों से अत्यधिक प्रभावित हुई है । 

--शिखरचंद बड़कुल 

दिल्‍ली--महावीर नगर जैन मुमुक्षु मंडल सदर बाजार में पर्यूषण पर्व बड़े 

उत्साहपूर्वक मनाया, श्री दिगम्बर जैन खंडेलवाल समाज के निमंत्रण से लश्कर निवासी 

पंडित पन्नालालजी पधारे थे। आपके प्रवचनों का तथा शंका-समाधान का अच्छा लाभ लिया। 

तारीख १२-९-७० को नवीन दिगम्बर जैन मंदिर का शिलान्यास भारतनगर में ला. प्रेमचंद 

जैन (जैन वाच कं.) द्वारा हुआ; लालमंदिरजी में प्रवचन हेतु आमंत्रण आया था। वहाँ ४ 

प्रवचन दिये थे। वीतराग विज्ञान पाठमाला की पुस्तकें अल्प मूल्य में मंडल द्वारा दी गई। 

आत्मधर्म मासिक पत्र के १९ आजीवन सदस्य बने | श्री पंडित धन्नालालजी को सम्मान-पत्र 

दिया गया एवं आभार-विधि हुई । 

पंडितजी द्वारा धर्मपुरा, नया मंदिरजी तथा मोडल बस्ती जिनमंदिर में भी प्रवचन कराये 

गये थे। --रविचंद्र जैन 

& & & 

  शहादरा ( दिल्‍ली )--श्री दिगम्बर जैन मुमुक्षु मंडल शहादरा के अनुरोधवश पंडित 

श्री धन्नालालजी तारीख १५-९-७० को पधारे। जैन समाज की भारी उपस्थिति में सुंदर 

कथनपद्धति द्वारा प्रवचन दिया | समाज ने बहुत ही प्रेमपूर्वक प्रशंसा की, आभार प्रगट किया | 

जैन तत्त्वज्ञान को स्पष्टतया प्रगट करने से जनगण के हृदय को छू जानेवाली निर्मल ज्ञान विराग 

प्रसादी प्राप्त हुई; डंके की चोट पर कहा कि सुखी होने के लिये यही सही मार्ग है । इसलिये हम 

शहादरा निवासी पंडितजी के बहुत आभारी हैं। आपके प्रवचन के लाभ लेने शहादरा से 

प्रतिदिन दिल्‍ली में भी जाकर अनेक मुमुक्षुगण सत्य को समझने में योग्य बने | उसके मूल में 

परोपकारी पूज्य श्री कानजीस्वामी का हम सभी आभार प्रगट करते हैं । 
+दिगस्वर जैन मुमुक्षु मंडल, शहादरा 

भिंड ( म.प्र. )-- हमारी प्रार्थना पर बम्बई से माननीय श्री पंडित हिम्मतभाई पर्यूषण 

पर्व पर हमारे यहाँ पधारे। अपने पुण्य के उदय से हमें उनका संयोग हुआ। उनके आने से 

समाज को जो लाभ हुआ, उसे हम शब्दों में नहीं लिख सकते | पंडितजी तारीख ४-९-७० से 

१६-९-७० तक हमारे नगर में रहे। आपके आध्यात्मिक भावपूर्ण प्रवचनों से अपूर्व 
धर्मप्रभावना हुई । लोग कहते हैं कि ऐसा धार्मिक वातावरण हमने अपने यहाँ पहले कभी नहीं 

देखा | पंडितजी ने अपने प्रभावशाली कार्यक्रमों से धार्मिक चेतना का संचार किया | प्रातः ८ से 

९ बजे तक ' श्री समयसार ' कर्ताकर्म अधिकार पर प्रवचन करते थे; दोपहर को २ से ३ बजे 

तक “लघु जैन सिद्धांत प्रवेशिका' पढ़ाते थे । सायंकाल ३ से ४ बजे तक शंका-समाधान का 

कार्यक्रम चलता था। रात्रि को ८ से ९ बजे तक 'मोक्षमार्गप्रकाशक ' के सातवें अधिकार पर 

प्रवचन होता था। प्रत्येक कार्यक्रम में लोग अच्छी संख्या में उपस्थित होते थे। पंडितजी के 

उपदेश से प्रभावित होकर आत्मधर्म के १०१ ग्राहक बने | तारीख १६-९-७० को प्रात:काल 

प्रवचन के पश्चात्‌ विशाल जनसमुदाय के बीच श्री जिलाधीश महोदय की अध्यक्षता में 

पंडितजी को अभिनंदनपत्र दिया गया और उसी दिन शाम को पंडितजी ने मौ के लिये प्रस्थान 

किया ।भिंड की जैन समाज ने आपको हार्दिक विदाई दी | 
-- दिगम्वर जैन मुमुक्षु मंडल एवं समस्त जैन समाज भिंड 

मौ( भिण्ड )--तीन वर्ष तक प्रयत्न के बाद इस वर्ष हमारे आमंत्रण पर श्री ब्रह्मचारी 

रमेशचंदजी पधारे। आप प्रतिदिन करीब छह घंटे तक प्रवचन, शिक्षण कक्षा एवं पूज्य 

  स्वामीजी के प्रवचनों के टेपरेकार्ड द्वारा लोगों में धार्मिक जागृति उत्पन्न करते थे। आप ट्रस्ट के 

अध्यक्ष श्री नवनीतलाल चुनीलाल जवेरी की ओर से देश में अनेक स्थानों पर भ्रमण करके 

धर्मप्रचार करते हैं । वर्तमान काल में परमोपकारी अध्यात्मयुग पुरुष श्री कानजीस्वामी जो 

सत्यधर्म का उपदेश दे रहे हैं, उसका प्रचार आज देश के कोने-कोने में हो रहा है, यह जीवों 

का महान सद्भाग्य है | दो दिन के लिये श्री पंडित हिम्मतभाई बम्बईवाले भी पधारे थे। उनके 

आध्यात्मिक प्रवचनों का हमारे यहाँ की जैन तथा जैनेतर जनता ने भी अच्छा लाभ लिया। 

वीतराग विज्ञान पाठशाला के छात्रों द्वारा श्री शांतिकुमारजी अध्यापक के मार्गदर्शन में नाटक 

संवाद आदि कार्यक्रम प्रस्तुत किये गये | अंतिम दिन श्री पंडित हिम्मतभाई एवं ब्रह्मचारी श्री 

रमेशचंद्र को अभिनन्दनपत्र दिये गये तथा परम पूज्य श्री कानजीस्वामी एवं प्रमुख श्री 

नवनीतभाई के प्रति भी हार्दिक आभार व्यक्त किया।_ -- श्रीदिग्प्बर जैन समाज मौ ( भिण्ड ) 

भिण्ड से ब्रह्मचारी श्री रमेशचंद्रजी लिखते हैं कि श्री पंडित हिम्मतभाई (अध्यक्ष- 

प्रचार विभाग श्री दिगम्बर जैन स्वाध्यायमंदिर ट्रस्ट, सोनगढ़ ) पर्यूषण पर्व में भिण्ड पधारे थे। 

उन्होंने मुझे मौ के पश्चात्‌ भिण्ड जाने का आदेश दिया | भिण्ड से दो सज्जन मुझे लेने आये थे। 

भिण्ड का आमंत्रण पिछले तीन वर्षों से आ रहा था। यहाँ दिगम्बर जैनों की संख्या करीब दस 

हजार है, और धार्मिक रुचि होने से पूज्य श्री कानजीस्वामी के प्रति सबको महान आदरभाव है । 

& & & 

अखिल भारतवर्षीय दिगम्बर जैन समिति के अध्यक्ष 

दानवीर साहू शांतिप्रसादजी जैन की जैन समाज से पर्यूषण पर्व पर मार्मिक अपील 

भगवान महावीर के २५००वें निर्वाणोत्सव की तैयारी का यह पहला दशलक्षणी पर्व 

है। इस वर्ष सभी जैनियों ने मिलकर निश्चय किया है कि २५००वें निर्वाण की तिथि पर 

भगवान की वाणी का प्रचार और प्रसाद हो । 

इस दशलक्षणी पर्व में यह जो सामूहिक निर्णय है, उसे मूर्तरूप देने के लिये हर जैनी 

को चाहे वह पुरुष, स्त्री या बच्चा हो, नित्य कम से कम एक पैसा त्याग करने के लिये 

विचारवद्ध होना है । इस दशलक्षणी पर्व पर मैं सबसे अपील करता हूँ कि इस सामूहिक निर्णय 

में वे अपनी शक्ति के अनुसार योग दें 

सुझाव भेजें-- भगवान महावीर की २५००वीं निर्वाण-तिथि किसप्रकार मनायी जाये। 

इस संबंध में आपके जो भी सुझाव हों स्वयं या पंचायत द्वारा समिति को लिखें | समिति उन पर 

पूरा विचार करेगी । --शांतिप्रसाद जैन 
निवेदक-- 

परसादीलाल पाटनी 

प्रधानमंत्री, अखिल भारतवर्षीय दिगम्बर जैन समिति, नई सड़क, दिल्‍ली 

  

—: Tat :— 

जिन सज्ननों की ओर से हमें पुस्तकों के आर्डर मिले थे, उन्हें पुस्तकें रवाना कर दी गई 

थी; परंतु पिछले महीने गुजरात में अतिवृष्टि के कारण रेलों का आवागमन रुक जाने से पहुँचने 

में विलंब हो रहा है । पत्रों के उत्तर दे दिये गये हैं । 
-- श्री दिगग्बर जैन स्वाध्यायमंदिर ट्रस्ट, सोनगढ़ 

मैं शुद्धनय द्वारा 

नित्य ज्ञानानंद स्वभावी हूँ 
( पंडित हुकमचद भारिल्ल, जयपुर ) 

मैं हूँ अपने में स्वयं पूर्ण, 
पर की मुझमें कुछ गन्ध नहीं । 

मैं अरस अरूपी अस्पर्श, 
पर से कुछ भी संबंध नहीं ॥ 

मैं रंग-राग से भिन्न भेद से, 
भी मैं भिन्न निराला हूँ। 

मैं हूँ अखंड चैतन्यपिण्ड, 
निज रस में रमनेवाला हूँ॥ 

मैं ही मेरा कर्ता-धर्ता, 

मुझमें पर का कुछ काम नहीं । 
मैं मुझमें रहनेवाला हूँ, 

पर में मेरा विश्राम नहीं॥ 

मैं शुद्ध, बुद्ध, अविरुद्ध एक, 

पर परिणति से अप्रभावी हूँ। 

आत्मानुभूति से प्राप्त तत्त्व, 

मैं ज्ञानानंद स्वभावी हूँ॥ 

MEL 

विश्वतत्त्वों का सत्यस्वरूप सम्यक्‌ अनेकांत द्वारा बतलाकर सच्चा समाधान, एवं 

अपूर्व शांति का उपाय दशनेवाले-- 

  

सुरुचिपूर्ण प्रकाशन 
१ समयसार ( प्रेस में ) १७ अपष्ट-प्रवचन १,०५० 

२ प्रवचनसार ४.०० १८ मोक्षमार्गप्रकाशक २.५० 

३ समयसारकलश-टीका 2.04 १९ अपूर्व अवसर-प्रवचन १.५० 

४ पंचास्तिकाय-संग्रह ३.५० २० पण्डित टोडरमलजी स्मारिका १.०० 

५ नियमसार ४.०० २१५ बालबोध पाठमाला, भाग-१ ०.४० 

६ समयसार प्रवचन ( भाग-४) ४.०० २२ बालबोध पाठमाला, भाग-२ ०.५० 

७ मुक्ति का मार्ग 0,40 २३ बालबोध पाठमाला, भाग-३ ०्ण्ण 

८ जैनसिद्धांत प्रश्नोत्तमाला भाग-१ ०.७५ २४ वबीतरागविज्ञान पाठमाला, भाग-१ ०.५० 

है. है! ह भाग-२ १.०० २५ वीतरागविज्ञान पाठमाला, भाग-२ ०.६५ 

” ” 7 भाग-३ ०.५० २६ वीतरागविज्ञान पाठमाला, भाग-३ ०.६५ 

९ चिद्विलास १.५० छह पुस्तकों का कुल मूल्य ३.२५ 

१० जैन बालपोथी ०.२५ २७ लघुजेन सिद्धांत प्रवेशिका ०.२५ 

११ समयसारपद्यानुवाद ०.२५ २८ सन्मति संदेश 

१२ द्रव्यसंग्रह ०.८५ (पूज्य श्री कानजीस्वामी विशेषांक) ०.५० 

१३ छहढाला (सचित्र) १.०० २९ मंगल तीर्थयात्रा 

१४ अध्यात्म-संदेश १.५० (गुजराती-सचित्र). ६.०० 

१५. नियमसार (हरिगीत) ०.२५ ३० जैन बालपोथी भाग-२ ०.४० 

१६ धर्मकेसंबंध में अनेक भूलें बिनामूल्य   
प्राप्तिस्थान : 

श्री दिगम्बर जैन स्वाध्याय मंदिर ट्रस्ट, 

सोनगढ़ (सौराष्ट्र) 

श्री दिगम्बर जैन स्वाध्याय मन्दिर ट्रस्ट सोनगढ़ के लिये प्रकाशक एवं मुद्रक : 

मगनलाल जैन, अजित मुद्रणालय, सोनगढ़ (ARB)


	Introduction
	Uttam Kshamaa Graho Re Bhai !
	Dharm
	Hey Jeev ! UtsaahBhaav Se JinMarg Ki Aaradhanaa Kar
	Chaitanya-Ras Ka Vyaapaar
	UpayogSwaroop Jeev NijBhaav Ka Kartaa Hai
	Swabhaav Ki Apaar Mahimaa
	ChaitanyaChakshu Aatmaa
	Bhalaa, Too Ismein Kyaa Kar Saktaa Hai ?
	" Shaktimanit Kosh "
	Arihant Parmaatmaa Ki Sachchee Stuti (Ank 303 Se Aage)
	Vividh Samaachaar
	Mai ShuddhNay Dwaraa Nitya Gyaanaanand Swabhaavi Hoon
	Suruchipoorn Prakaashan

